Aprantisaj Lakay

Timoun yo renmen jwe—nenpot lé, nenpot kote, epi avek préske tout bagay. Pandan y ap jwe, y
ap aprann sou sa ki ozalantou yo epi yo pratike konpetans ki enpotan. Pou soutni jwet timoun
yo, pwogram pou timoun piti yo anjeneral 0ganize espas yo nan zon oswa sant aprantisaj.
Sijesyon aktivite ki annapre la yo dganize apwopo menm domeén aprantisaj sa yo tou. Anplis,
aktivite sa yo sanble ak kalite aktivite timoun ou an fé nan pwogram pou timoun piti yo epi yo
sou menm liy avék Estrikti Rezilta Aprantisaj Boné Head Start yo, Fondasyon Prekindegadenn
pou Nom Debaz Komen Eta New York (New York State Prekindergarten Foundation for the
Common Core) ansanm ak Nom Aprantisaj Prekindegadenn Eta New York (New York State
Prekindergarten Learning Standards).

Chwaazi aktivite nan chak domén dapre materyél ou gen aladispozisyon ou ak enteré timoun ou
an. Anpil nan aktivite sa yo gen ladan anpil kalite materyél yo sijere. Si ou pa gen materyél ki
sijere yo, chéche nan kay ou pou jwenn materyél sanblab ki gendwa mache tou. Anplis aktivite
ki sijere la a, jwet, aktivite jwet, ak liv prefere timoun ou an kapab ofri pwobableman anpil
okazyon tou pou aprann, sitou | ou jwe epi pale avek li. Lé ou pale avék timoun ou an pandan
W ap jwe, epi ou angaje nan konvésasyon ale vini, ou soutni deviopman anpil ladrés enpotan
(pa egzanp devlopman vokabile, konpetans nan kominikasyon, kapasite pou koute, konpetans
emosyoneél sosyal, ak konpetans panse kritik). Pa janm ezite itilize nenpot lang fanmi ou pale
& ou ap pale ak jwe avék timoun ou an paske sa favorize aprantisaj pita nan nenpot lang.

Aktivite yo ki nan dokiman sa a gen objektif pou yo amizan ak angajan. Kék nan yo fét pou mete
anplas pandan anpil jou. Timoun ou an gendwa vle refé kék nan aktivite yo tou. Jenn timoun
renmen fé bagay yo renmen anpil fwa. Si sa posib, kite materyél ou itilize yo aladispozisyon
timoun ou an epi pa ezite rewe yo souvan.

Timoun fé anpil pwogre grasa woutin. Swiv yon woutin previzib reprezante yon fason itil pou
timoun yo santi yo an sekirite epi yo konnen sa yo atann de yo (pa egzanp lave men anvan
dejene, fé lekti yon liv anvan ti kabicha, oswa jwe deyo apre manje midi). Woutin yo ede
oumenm ak timoun ou an avanse avek konfyans nan jounen an epi yo ankouraje konpotman
pozitif. An menm tan tou, ou dwe fleksib epi teni kont de bezwen timoun ou an. Ou konnen
timoun ou an pi byen!

Blok/Konstriksyon

Konstwi Ansanm. Sevi avek materyo ou gen aladispozisyon ou pou konstwi yon estrikti
ansanm. Pa egzanp, ou ta ka itilize blok, blok ki konekte (pa egzanp Duplos, Legos), bwat
katon, bonm ak kastwol, gode, materyel resikle oswa 0t atik nan kay la pou fé konstriksyon.
Pandan n ap fé konstriksyon an, pale sou pwosesis la ansanm ak sou estrikti a. Si ou vle, itilize
papye pou ajoute etikét oswa detay anplis sou estrikti a. Si sa posib/si ou vle, timoun ou an ta
dwe kite estrikti a monte menm e li sanble fin travay. Li ka vle retounen nan estrikti a pita pou
kontinye konstwi oswa pou li jwe.

Desine ak Konstwi. Gade deyd avek timoun ou an nan zon toupre kote ou abite a. Chwazi yon
bilding oswa yon estrikti ki enterese nou toude. Desine imaj yon bilding/estrikti ansanm. Pale
sou sa nou wé pandan n ap desine ansanm. Kwoke imaj la nan wote je timoun ou an, oswa
mete li sou até a toupre kote nou pral bati a, epi apre sa sévi avek materyo ou gen
aladispozisyon ou pou bati bilding lan/estrikti a ansanm. Pa egzanp, ou ta ka itilize blok, blok ki
konekte (pa egzanp Duplos, Legos), bwat katon, bonm ak kastwol, gode, oswa 0t atik nan kay
la pou fé konstriksyon.

Chwazi yon Nimewo. Pou ajoute yon eleman defi nan eksperyans konstriksyon an, chwazi yon
kantite blok byen presi pou itilize pou konstwi. Pa egzanp, ou ta ka chwazi chif senk epi bay
timoun ou an defi pou li konstwi yon bilding/estrikti ki gen senk blok/materyo konstriksyon. Refé
li avek dives kalite kantite. Si ou vle/si li posib, timoun yo ta dwe kite estrikti yo monte, epi fe
konparezon ant yo (pa egzanp kiyés ki pi wo/pi wo nét? Pi kout/pi kout nét? Elatriye).

Pyes Teyat

Jweét Magazen. Rasanble objé pou achte ak vann epi jwe wol kesye ak kliyan. Diskite sou sa
kliyan an ap achte epi poukisa, konbyen atik | ap achte nitou konbyen atik yo koute apa epi
ansanm.

Pran Swen. Pran swen yon poupe oswa bét boure ansanm. Si ou pa gen yon poupe oswa bét
boure, chéche atik nan kay ou ta ka itilize pou kreye youn pa egzanp boure yon saché papye
oswa yon chosét aveék materyo mou epi ajoute detay yo avek yon make. Travay ansanm pou
pran swen poupe a. Panse fé tankou n ap ba li manje, ba li yon beny, mete | domi, elatriye.

Figi ak Santiman. Gade ansanm foto moun nan magazin oswa liv. Envite timoun ou an pou li
gade avék anpil atansyon ekspresyon ki sou figi moun yo. Mande timoun ou an pou li pataje
poukisa li panse moun nan ta ka santi li fason sa, éske li konn santi li konsa limenm, epi kilé.
Apre nou fin diskite sou ekspresyon yo, oumenm ak timoun ou an ta dwe fé menm ekspresyon
yo noumenm. Panse fé aktivite sa a toupre yon glas pou timoun yo ka we ekspresyon yo kreye

yo.

Ann Manje. Pran p6z n ap manje ansanm nan yon restoran imajiné, nan yon goute, oswa kreye
ansanm yon piknik imajine. Reflechi avek timoun ou an sou atik nou pral bezwen epi travay
ansanm pou jwenn yo oswa pou fé yo. Apre 0ganizasyon sén teyat la, fé konmsi w ap manje
avek timoun ou an.

Fe yon Vwayaj. Fé yon vwayaj imajiné avek timoun ou an. Konsidere kikote nou prale, kijan
nou prale la, ak kijan nou santi nou pou vwayaj sa a nou pral f& ansanm lan. Travay ansanm
pou jwenn oubyen pou fé bagay nou bezwen pou vwayaj nou an. Apre nou fin prepare vwayaj
nou an, fe tankou nou prale nan vwayaj la ansanm.

Bwat Vid. Si li disponib, bay yon bwat katon vid ki gwo sifizaman pou timoun ou an chita
andedan |. Envite timoun ou an itilize imajinasyon li pou fé bwat la tounen yon |6t bagay. Si nou
vle, li ta ka dekore bwat la tou. Selebre tout lide timoun lan epi angaje nan jwe imajiné avek li
apwopo lide yo.

Atizay

Materyel Resikle. Konseve materyeél ki ka resevi tankou bwat katon vid ak veso plastik pwop.
Sevi avek resipyan sa yo pou fé plizye kreyasyon avek timoun ou an tankou bilding nan katye
ou, machin, tren oswa lot bagay timoun ou an renmen.

Desine Ansanm. Si ou gen papye oswa yon lot sifas pou fé desen (pa egzanp bwat katon) ak
zouti pou ekri/desine tankou yon plim, kreyon, kreyon koulé, oswa makeé, fé desen ansanm.
Kreye nenpot bagay nou vle, epi apre sa, envante yon istwa ansanm sou sa nou te desine a.

Kreye yon Desen pou Mi. Anvizaje demonte yon gwo bwat katon, plizyé bwat pi piti, oswa
itilize moso papye epi tache yo ansanm. Nou ka itilize tep, lakol, agraf, oswa |0t materyo ou gen
aladispozisyon ou pou fikse moso yo ansanm. Sévi avek nenpot zouti pou ekri oswa pou fé
desen ou gen aladispozisyon ou tankou plim, kreyon, make, kreyon koulé, oswa penti pou kreye
yon imaj. Envite manm fanmi yo patisipe nan plezi a.

Desine yon Foto Fanmi. Reflechi sou moun ki enpotan pou ou avék timoun ou an epi fé desen
yo chak nan yon imaj. Panse ajoute non moun yo nan foto a epitou kwoke foto a kote ou abite.

Ayeé ak Kounye a. Konpare ak montre diferans ant yon foto tibebe timoun ou an ak aparans
timoun lan kounye a, pandan w ap souliye kdman timoun lan chanje depi e li te yon tibebe. Sévi
avek foto tibebe a pou kreye yon desen timoun ou an kom tibebe oswa itilize materyél ou gen
aladispozisyon ou pou kreye yon reprezantasyon timoun ou an lé li te yon tibebe. Si ou pa gen
yon foto tibebe timoun ou an, pale sou fason timoun ou an te chanje nan kék ane ki sot pase yo
epi kreye yon imaj ansanm san referans ak yon foto reyel.

Tchatcha. Fé tchatcha ak timoun ou an avek boutéy dlo vid oswa 10t veso. Apre nou jwenn yon
bon veso, reflechi sou materyél pou ajoute pou fé bri. Panse eseye dlo, pél, 1ot ti objé, oswa
nenpot bagay nou ka jwenn! Ki materyel ki pi fé plis bri? Kiyés ki pi trankil? Travay avék timoun
ou an pou dekri son chak tchatcha fé. Pou yon defi anplis, eseye mete yo nan lod soti nan pi
trankil pou rive nan pi fo.

Syans/Dekouvet

Respire. Mete yon objé lejé (pa egzanp boul koton, plim zwazo, moso papye, kreyon won, ti
boul, elatriye) nan yon pwent tab epi gade si oumenm ak timoun ou an ka soufle yo sou 16t bo a.
Refé li avék lot obje ki gen pwa diferan.

Lonbray. Etenn limyé yo epi sévi avek yon lanp oswa yon flach (oswa limye sou aparey mobil
ou) pou fé lonbraj sou yon miray oswa até. Deplase ko nou oswa men nou pi pre ak pi lwen
limye a epi remake kisa ki rive. Reflechi avek timoun ou an sou |0t fason nou ta ka kreye lonbraj
tou.

M ap Espyonnen. Gade deyo epi hote kek bagay nou we. Fe yon lis oswa desine imaj objé sa
yo (pa egzanp mwen we zwazo k ap vole nan syel la). Aktivite sa a ta ka fét andedan tou.

Ranp yo. Si li disponib, itilize yon tib an katon (pa egzanp tib sévyét an papye) oswa yon sifas
ki plat tankou yon liv, pou kreye yon ranp. Envite timoun ou an pou li panche ranp lan nan plizyé
ang epi woule yon ti machin jwet, boul, oswa |6t objé won nan tib la/desann sou ranp lan. Pale
avek timoun ou an osije vités objé yo woule rapid/dousman selon ang timoun lan mete li.

Jwet ak Aktivite Jwet/Maniplatif Matematik

Konbyen Pa pou rive nan Pot la? Envite timoun ou an devine konbyen etap | ap bezwen fé
pou li ale yon kote byen presi, pa egzanp yon pot. Apre li fé yon prediksyon, envite li pou li ale
nan anplasman ki endike a. Ede konte pa yo si sa nesesé. Ranplase pot la ak yon |6t kote
tankou yon fenét oswa twalét la.

Pratike pran Mezi. Mezire epi koupe yon moso fisél oswa riban ki menm longé ak bra timoun
ou an. Envite li pou li chéche objé ki menm longé ak moso fisél la, epi apre sa konpare fisél la
ak chak objé. Anvizaje pou fé yon fisel ki menm longe ak pwop bra pa ou tou epi fé aktivite sa a
avek timoun ou an.

Jwenn FOm yo. Remake fom objé ki bd kote nou. Mande timoun ou an pou li jwenn ak konte
kote yo ak ang yo epi apre sa nhonmen fom lan.

Ranmasaj. Envite timoun ou an pou li rasanble dives kalite atik tankou kouveti bokal/veso,
oswa gade ozalantou kay ou pou jwenn atik pou kreye yon koleksyon tankou atik ki gen yon
koule byen presi, oswa ti woch nan pak la. Eksplore materyel yo avék timoun ou an epi itilize yo
pou pratike klasman ak konte.

Lesiv. Fé timoun ou an ede fé lesiv. Li ka triye ak konte rad, chéche chosét ki koresponn, oswa
konte atik ki nan yon pil rad pliye.

Lachas Trezo. Envite timoun ou an pou li gade ozalantou kote ou abite pou jwenn objé
oumenm ak timoun ou an itilize pou pran swen tét nou. Pa egzanp, nou ta ka itilize atik byen
presi pou pran swen cheve nou, savon pou lave men nou, elatriye. Apre nou kreye yon ti
koleksyon objé, konte yo avek timoun ou an. Si nou vle, sévi avek imaj oswa mo pou kreye yon
lis atik nimewote.

Model yo. Bat yon modél bravo senp, epi envite timoun ou an bat li tou pou ou (pa egzanp de
batman dousman avék annapre 3 batman pi rapid). Kreye modeél lan atoudewol.

Sansoryel

Jwét Dlo. Jwe ak dlo avék timoun ou an. Ranpli yon veso avék dlo (pa egzanp lavabo, benywa,
oswa |0t veso) epi ajoute dives kalite gode, ak mezirét tankou kiye oswa jwét ki ankouraje jweét
dramatik (pa egzanp bato jwét) epi patisipe nan jwét dlo ansanm.

Kisa Ki Rive? Etidye kisa ki rive | nou mete objé nan dlo. Rasanble plizyé obje, diskite sou sa
ki ta ka rive 1& nou mete yo chak nan dlo, epi pou teste lide nou yo, mete objé yo nan dlo youn
pa youn epi diskite sou sa ki te pase.

Jweét Benyen. Chante ansanm pandan moman beny pou ede timoun ou an sonje nouvo mo ak
pratike rim. Chante yon chanson ou konnen, nan nenpot lang. Epitou, mande timoun ou an pou
li aprann ou yon chanson yo chante nan lekol la.

Bibliyotek

Li yon Liv. Fé lekti ak refé lekti liv prefere timoun ou an nan nenpot lang fanmi ou pale. Si ou pa
gen okenn liv, pou kreye liv ansanm ou ka ekri mo pou istwa nou te kreye ansanm epi travay
ansanm pou ajoute imaj.

Rakonte yon istwa. Pataje yon istwa prefere nou konnen deja, oswa kreye yon nouvo istwa
avek timoun ou an. Istwa a gendwa apwopo nenpot ki bagay! Pa egzanp, ou ta ka rakonte yon
bagay ki te rive reyélman, oswa envante yon istwa ansanm.

Epi apre sa... Imajine atoudewdl kisa ki vini annapre nan yon istwa. Kbmanse yon istwa, apre
sa pase li bay timoun ou an pou li jwenn kisa ki vini apre avék yon liy tankou, "epi apre sa..."
Oumenm ak timoun ou an ka pase istwa a ale vini jouk li rive nan yon fen.

Nyaj yo. Gade deyo fenet la avék timoun ou an epi diskite sou nyaj yo. Rakonte istwa
atoudewol sou fom nyaj yo pou ede timoun ou an itilize imajinasyon li epi eksprime lide avek
mo. “Nyaj sa sanble ak yon chat! Kisa ou we?”

Chante ak Rime. Chante chanson epi jwe jwet rim ak mo avék timoun ou an.

Fe lekti Tout bagay. Remake mo nou we tout kote nou ye. Pa egzanp, nou ta ka montre pano
nan lari, etiket, e menm bwat sereyal oumenm ak timoun ou an wé pandan n ap pase jounen an
ansanm.

Jodi a. Mande timoun ou an pou li desine iamj sa li te fé jodi a. Mande li pou li ba ou
enfomasyon sou imaj la epi ajoute mo pa li nan imaj la. Feé sa chak jou. Konséve imaj yo epi
konbine yo pou fé yon liv.

Kisa ki rive apre sa? Komanse chante chanson prefere timoun ou an oswa chante dodotitit.
Chante premye liy lan epi apre sa fé yon poz. Envite timoun ou an pou li chante pwochen liy lan.
Kontinye avék modél ale vini sa a pandan tout chanson oswa chante dodotitit lan.

Department of
Education
5 Chancellor Richard A. Carranza



Istwa yo. Pataje yon istwa avek timoun ou an sou yon bagay lontan. Nan pami |0t bagay, sa ta
kapab yon istwa sou premye fwa timoun ou an te fé yon bagay nouvo, yon istwa komik sou yon
eksperyans oswa yon moman lé timoun ou an te rann ou fye.

Ekriti ak Devlopman Langaj

Pale. Pale avék timoun ou an nan lang ou santi ou pi alez la. Apre ou fin di yon bagay pou
timoun ou an, pran yon poz pou li ka reponn. Rechéch montre ke konvésasyon ale vini ka ede
timoun yo devlope vokabile ki pi gwo.

Nouvél nan maten. Lé ou kdmanse jounen ou, fé yon plan pou sa oumenm ak timoun ou an
pral fé ansanm. Ekri bagay yo nan yon lis. Tcheke chak eleman pandan w ap fe li.

Lachas Lét. Chéche lét kote nou abite a. Montre timoun ou an lét yo. Pote atansyon
espesyalman sou lét ki gen rapo ak timoun ou an espesyalman tankou premye lét nan non li
ansanm ak non fanmi ak zanmi pwoch.

Tande. Envite timoun ou an pou li tre trankil epi itilize zorey li pou li koute. Ki son ki gen nan sal
la? Ki son nou tande deyo a si nou louvri fenét la? Eske nou ka rete trankil nét pandan 10
segonn epi koute? Pandan 20 segonn? Pandan 60?! Dekri son nou tande yo — tankou machin k
ap fe bip, otobis k ap fé vwoum, ak chen k ap jape — pou ede timoun ou an aprann nouvo mo
pou dekri lemonn.

Gade. Envite timoun ou an gade deyo fenét la nan katye a avék ou. Kisa ou remake? Dekri kisa
nou toude we.

Foto yo. Gade kek foto moun oumenm ak timoun ou an renmen (swa sou papye oswa Sou yon
aparey mobil). Montre bagay ou remake nan foto yo epi envite timoun ou an pou li fé menm
bagay. Anplis de remake bagay ki nan foto a, envite timoun ou an pou li pale de moun sa yo.

Fe yon Meni. Pataje avék timoun ou an yon lis manje w ap sévi pou yon repa. Envite timoun ou
an pou li desine bagay sa yo pou kreye yon meni. Ajoute mo ki koresponn ak imaj yo anba chak
imaj. Si timoun ou an pare, li ka ekri limenm tou. Selebre nenpdt mak timoun ou an fé. Mak,
madjigridji, ak otograf kreyatif, yo tout se etap esansyél nan aprann ekri.

Mwen renmen Ou. Pale avék timoun ou an sou bagay nou fé pou montre youn renmen |ot.
Desine imaj oswa itilize mo pou kreye yon deskripsyon.

Liy yo. Envite timoun ou an pou li eseye trase liy avék ou. Kbmanse trase epi note ki kalite liy w
ap fe, ki kalite liy timoun ou an ap fé, ak kijan li ka fé liy yo chanje. Pa egzanp, ou ka kdmanse
avek yon liy dwat, epi apre sa chanje li vin yon zigzag oswa liy koub. Ou ta ka eseye tou chanje
enstriman pou ekri a, oswa kantite presyon ki itilize sou enstriman pou ekri a pou chanje liy yo.

Kenbe yon Jounal. Pale avék timoun ou an sou aktivite li te feé chak jou. Nan fen jounen an
pran kék minit pou reflechi avék itilizasyon kesyon ki pa gen repons ki fikse davans tankou,
"Kisa ou te pi renmen? Poukisa? Eske se te yon bagay difisil oswa estimilan? Poukisa?” Ekri
panse timoun ou an apwopo aktivite sa yo epi envite li ajoute imaj nan jounal la tou.

Ekri yon Lét. Envite timoun ou an pou li ekri yon Iét ba yon moun. Li ka desine imaj pou kreye
let la, itilize pwop ekriti li, oswa pataje mo yo avek ou epi ou ka ekri yo pou li. Si timoun ou an
chwazi pou ekri poukont li, selebre nenpot mak li fe. Mak, madjigridji, ak otograf kreyatif, yo tout
se etap esansyel nan aprann ekri. Si sa posib, pataje Iét la avék moun timoun ou an te ekri a.

Kizin ak Melanj

Preparasyon Repa. Envite timoun ou an pou li prepare yon repa oswa yon ti goute avek ou.
Pandan n ap travay ansanm, pale sou sa ki rive le nou melanje ak brase engredyan yo.

Kwit ak Konte. Envite timoun ou an prepare manje avek ou. Pandan n ap travay ansanm,
konte kantite atik nou itilize yo.

Konte Ti goute. Konte kantite atik ki disponib nan moman ti goute oswa repa. Pandan timoun
ou an ap manje, pale sou konbyen atik li te manje ak konbyen atik ki rete.

Engredyan yo:

2 tas farin blan

2 tas dlo

% tas sel

Y4 tas krém tat

2 ti kiyé Iwil vejetal
Koloran manje (si ou vle)

Esplikasyon:

Chofe tout engredyan yo sou yon chalé mwayen, brase toutan,
jiskaske yo konbine epi yo pran yon konsistans pat a modle
nou abitye. Vide pat la sou papye aliminydm oswa papye sire
epi kite li refwadi lejeman jiskaske li freét ase pou manyen li.

Sere pat a modle a nan yon veso ki pa kite 1& pase.

Pat a modle. Si materyel yo disponib, fé pat a modle avek timoun ou an. Nou ka itilize pat a
modle a plizye repriz.

Bagay Prefere Fanmi an. Envite timoun ou an pou li kwit avek ou yon repa prefere fanmi an.
Pandan n ap kwit manje ansanm, pale sou resét la, engredyan yo, ak esplikasyon yo. Ou ta
dwe pale tou sou rezon ki fé fanmi ou renmen repa sa a.

Mizik ak Mouvman

Mizik ak Bouch. Envite timoun ou an pou eksplore diferan son nou kapab fé avek bouch nou.
Nou ta ka chante, fredone, fé po bouch nou fé pop, elatriye. Mande timoun ou an pou li remake
kijan li santi li & li fé chak kalite son.

Bagay Fanmi an Pi renmen. Envite timoun ou an pou li koute kék nan mizik prefere fanmi ou.
Jwenn yon chante chak manm fanmi renmen epi koute yon anrejistreman chante a.

Mizik Kiltirel. Pataje mizik kiltirél fanmi ou avék timoun ou an. Eske mizik sa a gen ladan
nenpot enstriman espesyal ki soti nan eritaj ou, pratik relijye, oswa nan kominote ou? Envite
timoun ou an pou koute enstriman oswa son sa yo.

Zilofon Dlo. Ranpli kék vé avék kantite dlo diferan. Sevi avék yon kiyé pou teke yo dousman.
Kisa oumenm ak timoun ou an remake apwopo son yo? Eseye jwe yon ti melodi ansanm.

Gwoup Kizin. Sévi avék po ak kastwol, veso, oswa 10t sifas pou kreye tanbou kizin. Frape sou
yo avék men ou oswa yon objé. Envite timoun ou an pou li sijere chanson pou chante, oubyen
pou kreye nouvo chante avek ou.

Dans. Envite timoun ou an danse avek ou. Jwe yon koleksyon dives kalite pratik mizik pandan n
ap santi mizik la reyélman epi bouje avek li. Eske mizik la rapid oswa lan? Kijan mizik la fé ou
santi ou? Kontan? Tris? Eksite? Jwenn fos?

Enstriman ki fét nan kay. Reflechi sou materyél ou genyen yo ak sou fason ou ta ka itilize yo
pou fé mizik. Pa egzanp, yon woulo sévyét papye avék twou pése ladan kapab yon flit, kiye ki
frape ansanm kapab kariyon. Jwe avék son yo, epi sévi avék vwa nou pou chante ak yo.

Estati Mizikal. Jwe yon chanson prefere epi fé jwet estati mizikal ansanm. Lé mizik la ap jwe,
danse oswa deplase ansanm. Lé nou sispann mizik la, tout moun dwe kanpe san bouje! Fe
atoudewol pou yon moun jwe ak kanpe mizik la.

Deyo/Mote Brit

Pi rapid ak pi dousman. Envite timoun ou an pou li eksplore kijan li ka chanje vités pandan | ap
bouje. Pa egzanp, li ka eseye bouje rapid, apre sa, chanje vités li epi li bouje dousman.

Bouje Ko Ou. Envite timoun ou an pou eksplore diferan fason li kapab bouje ko li. Pa egzanp, li
ka mache, kouri, sote annavan ak toude pye, sote yon pye apre Iot, vole anlé, oswa mache ak
pye trennen?

Detire. Mete kek mizik dous epi envite timoun ou an detire ko Ii. Eske ou ka detire woté yon
pyebwa? Eske ou ka tdde sou yon bo? E konséenan 10t la? Eske ou ka pann ba jouk rive até?

Aktivite pou Tibebe ak Timoun Piti

Koulé: Kwoke oswa mete papye oswa yon ot sifas pou make pa egzanp yon moso katon ate a.
Bay zouti pou fé desen tankou make oswa kreyon koulé epi kite timoun lan eksplore fé mak sou
papye a. Pale avek timoun ou an sou kalite mak | ap fé sou papye a.

Kisa Ou We? Fé yon ti mache epi pale sou bagay oumenm ak timoun ou an we. Pale sou obje,
koule, gwosé, fom, elatriye nan bagay nou we yo.

Glas yo: Mennen timoun ou an nan yon glas epi pale ansanm sou sa nou wé han glas la.
Remake youn 10t, epi 10t objé nou wé nan glas la, epi bay sa nou we yo yon non. Envite timoun
ou an pou jwenn objé oswa pati nan ko li nan glas la.

Vide ak Ranpli: Ofri timoun ou an yon bwat ak divés kalite ti obje kay men ki san danje.
Obseéve kisa li fé avék yo epi itilize mo pou dekri sa | ap fé a. Pou pwolonje jwét timoun ou an,
demontre fason diferan pou mete ak retire atik yo nan bwat la, oswa pou ranpli li epi devide li.

Objé Kache: Montre timoun ou an yon jweét li renmen. Apre sa mete yon ti dra oswa yon moso
twal sou jweét la pou kache |. Kouvri jweét la epi di, "Kikote li ale?" Bay timoun ou an 5 segonn
pou li eseye retire dra a. Si li reyisi, eseye avek de objé ak de twal. Si timoun ou an pi gran,
kache yon objé yon kote nan sal la pandan li femen zye li. Ba li sijesyon pandan | ap chéche Ii.

Teksti: Karese timoun ou an dousman avék moso twal teksti diferan (rad ak ekipman travay!).
Siveye reyaksyon li epi di li [ li sanble endike sa li renmen ak sa li deteste. Itilize mo pou dekri
teksti, koule, gwosé ak fom twal la. Envite timoun lan pou li eksplore twal yo avék men li tou.

Rad: Pote rad ki gen gwoseé diferan epi ankouraje timoun ou an pou li eseye rad diferan. Pale
konsenan si rad yo bon pou li, si yo two gran oswa two piti.

Peek-A-Boo: Chita até an fas timoun ou an, kouvri figi ou epi jwe peek-a-boo avek li. Si timoun
lan enterese, kite li dirije jwet la.

Jwét Dlo: Nan yon benywa oswa lavabo, bay timoun ou an materyél li ka ranpli epi devide
tankou, kep, bol, ak veso an plastik. Ajoute enpe dlo epi ankouraje timoun ou an eksplore
ranplisaj ak devésman.

Bilding: Sévi avek nenpot jwet oswa materyel konstriksyon disponib pou bati avék timoun ou
an epi ankouraje li demoli estrikti a. Si ou pa gen blok oswa Iot jwét tibebe/timoun piti pou fé
konstriksyon, eseye itilize kép, veso an plastik, oswa materyel resiklaj tankou bwat oswa veso
vid. Si timoun ou an pa kapab fé konstriksyon, fé yon ti estrikti epi ankouraje li demoli estrikti a.

Lot Enfomasyon Anplis

Konseéy Swen Pésonéel pou Fanmi ak Moun k ap bay swen

Lé ou pran tan pou pran swen tét ou, ou kapab anmezi pou pran swen timoun ou an pi byen.
Menm kek minit "tan pou tét pa ou" ka ede ou rechaje pou ou ka nan meye fom ou.

Koute mizik pandan w ap fe travay nan kay la.

Mete yon alam pou raple ou pou ou pran yon poz, respire afon, oswa itilize yon
aplikasyon meditasyon pou kalme. Menm 2 minit detant ka fé yon diferans nan fason ou
santi ou.

Asire ou domi ase. Lé ti pitit ou kouche ap pran repo, eseye fé menm bagay la. Sili gen
pwoblém pou vin kalm, chante yon chanson trankil ou te renmen |é ou te piti, youn Ki
kalme ou tou.

Pran yon vakans dis minit. Pandan w ap benyen timoun ou an, tranpe men ou nan dlo
cho.

Kenbe yon foto prefere fanmi an avek ou. Si ou pase yon jounen difisil avék ti pitit ou, ou
ka gade li pou fé ou sonje moman ke kontan nou te pase ansanm.

Kontakte 16t moun. Santiman solitid kouran pou fanmi ak moun k ap bay swen pandan
moman estrés. Men ou pa oblije jere yo poukont ou. Konekte ou avék manm fanmi ak
zanmi ou fé konfyans, pataje santiman ou avék yo, epi mande yo éd.

Pale avek Timoun yo sou Kowonaviris lan

Avek nouvel kowonaviris COVID-19 ki toupatou, anpil fanmi ap mande tét yo kijan pou yo pale
avek timoun yo sou viris la. Men kék konsey pou soutni konvésasyon avek timoun ou an:

Timoun yo tande pale de viris la pwobableman. Pa ezite pou pale sou li avék yo. Si ou
pa pale sou li, sa kapab an reyalite fé ké yo plis sou biskét.

Envite timoun ou an pou li pataje sa li konnen sou kowonaviris lan ak kijan li santi Ii.

Bay bon kantite enfomasyon. Lé ou bay twop enfomasyon, sa kapab efreyan, olye ou
bay twop enfomasyon, reponn kesyon timoun ou an sou viris la nan yon fason ki senp
epi ki bay reyalite yo.

Sonje emosyon atrapan. Atitid ou sou kowonaviris la ap afekte fason timoun ou an santi
li apwopo li. Si ou rete kalm, timoun ou an gen plis chans pou li rete kalm tou.

Ranfose timoun ou an ak enfomasyon konsénan rete an sekirite. Pataje bagay ou fé pou
ou rete an sekirite ansanm ak bagay li ka fé pou evite viris la tankou lave men li souvan
epi byen.

Fe konvésasyon an mache. Bay timoun ou an garanti ke li ka toujou pale avék ou sou sa
li tande, we, ak santi e ke ou pral pataje avek li tou.

Resous annapre la yo ka itil pou pale avek timoun yo sou Kowonaviris:

Pale avék Timoun yo sou Kowonaviris lan
https://childmind.org/article/talking-to-kids-about-the-coronavirus/

Pale avék Timoun yo sou COVID-19 (Kowonaviris): Yon Resous pou Paran
https://www.nasponline.org/resources-and-publications/resources-and-podcasts/school-

climate-safety-and-crisis/health-crisis-resources/talking-to-children-about-covid-19-

(coronavirus)-a-parent-resource

Pale Avék Timoun yo: Konsey pou Moun k ap bay swen, Paran, ak Pwofesé yo pandan
Deklanchman Maladi Enfektyez

https://store.samhsa.gov/system/files/smal4-4886.pdf

